
Caras commembras, cars commembers dallas pleivs Luven 
Flond, Pitasch e Duin! 
Flond presidi vacant 
Renata Chistell ed Elsbeth Widin dattan bugen sclariment. 
Contact mira numeras sut «Presidi Flond» giusut dalla pagina. 
«Mantener ruaus en temps malsegirs» 
Quei ha a mi recumandau la pagina-reit dil e-banking tier la 
Banca cantunala. Ina fetg buna recumandaziun. Mantener il 
ruaus ei adina bien. 
Igl ei era ina fetg veglia recumandaziun. 1806 suenter che 
Prussia ha pers encunter Napoleon ha la regenza a Berlin era 
numnau ruaus sco l’emprema obligaziun pils vischins. Aunc 
pli veglia ei la brev federala dil Grischun digl onn 1524, che 
pretendeva da tut ils confederai l’engirament ch’ins vegli  

mantener «pasch, protecziun e ruaus» el stadi liber. 
Il pli vegls ein ils plaids da Paulus a Timotheus cun la finamira 
d’ina veta tgeua: „Jeu admoneschel da far riugs, uraziuns, 
supplicas ed engraziaments per tuts carstgauns, per ils retgs e 
tut quels che han da star avon, sinaquei che nus saveien 
passentar ina veta tgeua e ruasseivla en tutta prusadad ed 
honestadad. Quei ei bien ed adacar avon Deus, nies salvader, 
che vul che tuts carstgauns vegnien spindrai ed arrivien all' 
enconuschientscha dalla verdad. “  (1. Tim. 2,1-4). Era cheu ei 
ina veta ruasseivla e tgeua la finamira. 
Il temps present inquietescha, gie el sto era inquietar – jeu 
numnel quei ina sanadeivla inquietezia. Pertgei ch’il respect 
muncont dallas reglas democraticas sin ina vart ed il 
sgurtegiar e svergugnar da persunas en uiaras nunnecessarias 
sin autra vart sa buca schar ruasseivel ins. Ei dat parsuras che 
adempleschan buca la pretensiun d’in tal uffeci. Ins sa mo 
urar per lur svanir. 
Mo jeu stun tier la recumandaziun da mantener ruaus, aunc 
pli fetg e pli cumplessiv che quei che nossa preziada banca 
cantunala fa, che mira sco buna banca sin ils cuors dallas 
aczias. 
Nus mirein sin il cuors dil mund. Nus encurin la ligia cun quel 
che decida il cuors dil mund. „Tiu reginavel vegni neutier, tia 
veglia daventi“, quei ein plaids da nus carstgauns che encurin 
la ligia cun quel che dat in bien cuors dil mund. Sco che la 
veta sa esser biala e tgeua. Sco che la carezia sa reger. 
Ils disturbaders da quei bien cuors dil mund ein popezzas che 
manegian ch’els seigien sez Deus. Els caschunan infinit mal. 
Ord vista dalla cardientscha van els alla malura. 

„Con spert fa quei snuezi; els spareschan e fineschan cun 
sgarschur. “ (Ps 73,19) 
La ligia cul bien Deus permetta a nus en tutta attenziun per il 
mund da star ruasseivel. Che nus savein star quei, leutier gida 
il discuorer intern ed extern dils plaids: „Tiu reginavel vegni 
neutier, tia veglia daventi.“ 
Radunonzas   Prevista 
Ei vala l’annunzia en il fegl ufficial. 
Pitasch: Gliendisgis, ils 15 da zercladur, allas 19.30 
Luven: dumengia, ils 21 da zercladur suenter priedi. 
Duin: pér l’uost. 
Flond: aunc buc determinaus 
 
Survetsch divin ecumen per il giubileum dil chor 
Il 2026 festivescha il Chor mischedau Flond siu giubileum da 
150 onns. 
Nus vulein entscheiver il gi da fiasta cun in survetsch divin 
ecumen, ils 31 da matg allas 9.30 ella baselgia da Flond. 
Nus sperein sin bial’aura ed ils aultplidaders vegnan a 
transmetter giuadora tut quei che schabegia endadens. 
 
Salids cordials, vies plevon 

matg  zerc ladur  fenadur  2026 
S T  =  S o n t g a  T s c h e i n a  

2026 Luven Flond Pitasch Duin 

ils 3 da matg 19.00   9.30 11.00 cun 
batten  

ils 10 da matg 10.30 9.30   

ils 14 da matg 
Anzeisnas 10.30 Bual   da macort’aura en baselgia Luven 

ils 17 da matg negin priedi 
ils 24 da matg 
Tschuncheismas 9.30 ST  19.00 ST 11.00 ST 

ils 25 da matg 
Gliendesgis 
Tschuncheismas 

 10.45 ST   

ils 31 da matg 
9.30 Survetsch divin ecumen per il giubileum 
da 150 onns dil Chor mischedau da Flond a Flond 

ils 7 da zercladur 10.15 priedi communabel  Sogn Martin Glion 

ils 14 da 
zercladur 9.30 10.30  19.00 

ils 21 da 
zercladur 

10.30  
silsuenter 
radunonza 

9.30 19.00  

ils 28 da 
zercladur sinoda a Flem 

ils 5 da fenadur negin priedi 
ils 12 da fenadur negin priedi 

ils 19 da fenadur 9.30  
perdegader laic 
Othmar Lässer 

10.30 
perdegader laic 
Othmar Lässer 

  

ils 26 da fenadur 11.00 Péz Mundaun 
ils 2 d’uost negin priedi 

substitut    ils 5-19 da fenadur plv. Hans-Jakob Riedi 079 676 91 69 

ils 19–24 da fenadur Pfr. Alistair Murray 076 594 08 84 


